Banyarubuga,

Iyi temoignage y'uriya mudamu wa Ndahiro irababaje. Ariko kandi nta n'uwo yagombye gutungura kuko iriya ngoma ya FPR yubakiye ku kinyoma n'ubwicanyi. 

Abahakana ko Ndahiro Danny atabaho, baribeshya. Yari ho kuko ndamuzi neza. Biriya uriya mudamu avuga, surtout ku ifungwa ry'umugabo we, ni byo ijana ku ijana. Hamwe‚ na Major Alex Ruzindana, waje kwicwa na Capitaine Butera, bombi bahoraga mu magereza atandukanye,‚  atazwi y'inkotanyi. ‚ 

Mubajije irengero ry'uyu Ruzindana, ministre w'Umutekano w'icyo gihe, Jean de Dieu Ntiruhungwa, ati:‚ Ruzindana yajyanye na capitaine Butera, ntibagarukana. Butera twaramufunze, turacyamubaza‚  aho‚ yashyize uwo musirikari mukuru (soma Lepartisan nr 49). Nti ese ministre Rwaka we uyu wasimbuye? Ntiruhungwa ati: Rwaka ubu ari i Kampala, ntawamwishe, kuko ujya gupfa ntasezera (uwo yambwiye yasezeye ho mbere yo kugenda, si ngombwa kumuvuga kuri izi mbuga).‚ Theobald Rwaka yaje kuboneka muri Etats-Unis, naho Major Ruzindana we aboneka mu ishyamba rya Nyungwe, ari umurambo.

Ikindi nakwemeza muri iyi temoignage y'uyu mudamu kandi nahagazeho, ni iby'uriya muzungu wakoraga muri Amnesty International. Muri busi avuye i Kigali, ni byo hari umuntu wamwometse kuva Kigali kugera Mbarara. Uyu wamugenze ho ngo bari bicaranye ku ntebe imwe, bagenda basangira ibisuguti (aya ni amagambo y'uwo muzungu). 

Kubera ko, mu rugendo rurerure,‚ le chercheur wa Amnesty International yari yamumenyereye bihagije, ntiyigeze akeka ko ari umuntu Kigali yamutumye. Urushinge uwo muhungu yaje kumutera, ngo rwahise‚ rumuhindura umusazi (aya na amagambo ya convoyeur wa Jaguar twaganiriye nyuma y'iyo incident), maze nyir'ukujomba urushinge ngo ahita asimbukira ku gakapu karimo notes, ndetse na Laptop z'umuzungu, hagenda we. Le convoyeur wa Jaguar ngo yaba yaragerageje gukurikira uwo mujura (ni ko yamwitaga), ariko ngo aramubura kubera impamvu mbona zumvikana: i Mbarara ni iwabo wa zo, ni mu ndiri ya zo.

Kugira ngo mbamare amatsiko, uriya muzungu‚ yitwa Richard Robert Haavisto. Ni umunyamerika wari ushinzwe dossier y'u Rwanda muri Amnesty International, bureau y'i Kampala. Ibyamubayeho ni ukuri kwambaye ubusa kuko twanabiganiriye ho ku buryo buhagije. 

Ndagira ngo mbwire abantu bo kuri izi forums ko, ubwo nahungiraga i Kampala muri 2002, nabaye pris en charge mu gihe cy'imyaka itatu par Amnesty International, bureau y'i Kampala. Richard Robert Haavisto ni we ubwe wangezagaho assistance kugeza muri mars 2005, mbonye ubuhungiro mu gihugu cya Suede.

Nyuma y'ako kaga kabaye kuri Richard Robert Haavisto, Kigali yahise imwangira kongera gukandagiza ikirenge mu Rwanda, ndetse bimuvira mo kwirukanwa muri Amnesty International. Uko Kigali yabigenje ngo Richard yirukanwe, ni dossier ndende itakwirwa kuri izi mbuga. Ubu Richard Robert Haavisto yigisha muri universite iwabo muri Etats-Unis. Waba ukeneye coordonnees ze?

Ijoro ryiza.

Amiel Nkuliza

